
ГЛОБАЛЛАШУВ ШАРОИТИДА МАЪНАВИЯТНИ 
ШАКЛЛАНТИРИШДА ДИНИЙ БАҒРИКЕНГЛИКНИНГ АҲАМИЯТИ 

 
Тоштемирова Саодат Абдурашидовна - Тошкент вилояти Чирчиқ 

давлат педагогика институти “Тарих ва ижтимоий фанлар” кафедраси 
ўқитувчиси 

 
Ватанимизнинг азалдан Шарқ ва Ғарбни боғловчи йўлларнинг муҳим 

қисмида жойлашганлиги унинг илм-фан, савдо-сотиқ, маданий алоқалар кенг 
йўлга қўйилган замин бўлишига асос бўлди. Бунинг ривожланишида қадимдан 
минталитетимизга хос бўлган ватанпарварлик, диний бағрикенглик, келажакка 
интилиш, ўзаро ҳурмат туйғулари асосий омиллардан бўлиб келган.  

Ўзбекистон Республикаси президенти Ш.М.Мирзиɺев БМТ Бош 
Ассамблеясининг 72-сессиясида юртимизда амалга оширилаɺтган ислоҳотлар 
билан бир қаторда, ɺшлар масаласиги, диний бағрикенглик, ҳалқаро 
ҳавфсизлик масалаларига алоҳида эътибор бериб ўтди. Айниқса, бу ўринда 
Президентимиз ташаббуси билан ³Маърифат ва диний бағрикенглик‖ 
резолюциясининг қабул қилиниши диққатга сазовордир. Бу резолюция дунɺ 
мамлакатларида тинчлик, осойишталик ва барқарорликнинг асоси бўлиб 
хизмат қилишини, ɺшлар маънавиятидаги аҳамиятини раҳбаримизнинг 
―Бу ҳужжатнинг асосий мақсади — барчанинг таълим олиш ҳуқуқини 
таъминлашга, саводсизлик ва жаҳолатга барҳам беришга 
кўмаклашишдан иборат.  Ушбу резолюция бағрикенглик 
ва ўзаро ҳурматни қарор топтириш, диний эркинликни таъминлаш, 
эътиқод қилувчиларнинг ҳуқуқини ҳимоя қилиш, уларнинг 
камситилишига йўл қўймасликка кўмаклашишга қаратилган‖(1), дея 
таъкидлаганларидан кўришимиз мумкин. Шунинг учун ҳам унафақат 
юртимизда, балки ҳалқаро жамоатчилик томонидан ҳам катта эътибор билан 
қабул қилинди. 

Бугунги глобаллашув даврида, экстремизм, терроризм муаммоси авж 
олиб, турли дин ва эътиқод вакилларига нисбатан тоқатсиз, муросасиз 
муносабатлар кузатилаɺтган бир вақтда глобал таҳдидларга қарши 
курашишнинг самарали воситаси сифатида маърифат, диний бағрикенглик, 
таълим-тарбия масалаларини қўллаб –қувватлаш, маънавий муҳитни 
таъминлаш масалаларига алоҳида эътибор бериш бугунги куннинг долзарб 
вазифаларидан биридир. Бу мақсад йўлидадини ва эътиқодий қарашлари 
турлича бўлган инсонлар ўртасида ўзаро ҳурмат, бир-бирини тушуниш 
қадриятларини, диний бағрикенгликни қўллаб-қувватлаш муҳим саналади. 

Ҳуқуқий демократик давлатнинг ҳам устувор вазифаси бой тарихимизни, 
миллий-умуминсоний қадриятларимизни мусулмон оламига хос бўлган 
фазилатлар хусусиятларини, диннинг асл моҳиятини англаши учун зарур 
имкониятларни ташкил этишдан иборат. 

Мустақиллигимиз шарофати билан асл тарихимиз,  диний 
қадриятларимиз тикланди. Имом Бухорий, Исо Термизий, Хаким Ат-
Термизий, Бурҳониддин Марғиноний, Маҳмуд Замахшарий, Баҳоуддин 
Нақшбандий, Хожа Аҳрор Валий, Муҳаммад Хоразмий, Аҳмад Фарғоний,Абу 
Райҳон Беруний каби даҳоларимиз номи Ислом дини, айни вақтда жаҳон 
цивилизацияси тарихида ўчмас из қолдирган. Уларнинг бизга қолдирган ноɺб 
дурдоналари қайта нашрдан чиқарилди ва бугунги кунда ɺшларимизнинг 
ислом динини туб ва асл мохиятини англашида, муқаддас Қурьони каримдан 
кейинги ишончли ɺзма манба бўлиб келмоқда. 

Ислом қадриятлари ва маданиятини тўғри англаш ҳамда қабул қилиш, 
дунɺнинг барча халқларига Ислом динининг ҳақиқий мазмун-моҳиятини 
етказиш мақсадида Самарқандда Имом Бухорий номидаги Халқаро илмий-
тадқиқот маркази, Тошкент шахрида эса Ислом цивилизацияси маркази барпо 
этилди.Муҳтарам Президентимиз Ш.Мирзиɺев  таърифига кўра,  ³Имом 
Бухорий номидаги Ҳалқаро илмий тадқиқот марказининг асосий фаолияти 
дунɺ халқларига муқаддас Ислом динимизнинг  бағрикенглик ва 
инсонпарварлик ғояларин тараннум этиш, унинг тинчлик ва барқарорлик, 
динлар ва миллатлараро тотувлик тамойилларига асосланган дин эканлигини 
кенг тарғиб қилиш, мусулмон мамлакатларининг бирдамлигини, умумий 
Ислом меросини асраб-авайлаш йўлида ҳамкорликни кучайтиришдан 
иборатдир‖(2). 

Ижтимоий институтлар томонидан хилма-хил шаклларда амалга 
ошириладиган ғоявий-тарбиявий, ижтимоий-сиɺсий, иқтисодий, маънавий 
ишлар мажмуини тўғри ташкил этилган бутун тарбия тизими қамраб олади.  
Бугунги кунда мамлакатимизда миллий ғоя руҳи билан йўғрилган ана шундай 
тарбия тизими яратилди. Уни доимий такомиллаштириб бориш ва давр 
даъватларига ҳозиржавоблигини таъминлаш эсаҳар биримиз асосий вазифамиз 
ҳисобланади. Зеро, Ўзбекистон Республикаси биринчи Президенти 
И.А.Каримов таъкидлаганларидек,  ³Миллат бор экан, миллий давлат бор 
экан, унинг мустақиллиги ва эркинлигига, анъана ва урф-одатларига таҳдид 
соладиган, уни ўз таъсирига олиш, унинг устидан ҳукмронлик қилиш, унинг 
бойликларидан ўз манфаати йўлида фойдаланишга қаратилган интилиш ва 
ҳаракатлар доимий хавф сифатида сақланиб қолиши муқаррар‖(3).Бу мақсад 
йўлида юртимизда самарали усулларини татбиқ этган ҳолда жамиятнинг энг 

кучли ва нозик бўғини ҳисобланган ɺшлар таълим-тарбиясини, маънавиятини 
янада ривожлантириш масалаларига тоборо катта аҳамият берилмоқда. Шуни 
жиддий ҳис этган ҳар бир ɺш авлод ўз мустақил соғлом фикрига,  кучли илмий 
дунɺқарашига, фидоийлик, ватанпарварлик, диний бағрикенглик каби 
фазилатларга эга бўлсагина,  глобаллашув жараɺнининг зарарли ғоялари, 
мафкуравий ҳуружлар, таҳдидлар қаршида мағлуб бўлмайди. 

Диний бағрикенглик турли динларга эътиқод қилувчи дин вакилларининг 
ўзаро ҳамжиҳат, тинч-тотув, ҳурматга асосланган муносабатида, жамиятнинг 
тараққий этишидаги асосий омиллардан бири эканлигини исботлаб келмоқда. 
Бугунги кунда ҳалқаро ҳамжамият томонидан ҳам дунɺда тинчликни 
таъминлаш, низо ва таҳдидларни олдини олиш, ɺшларни ватан олдида комил 
инсон бўлиб етишиш, муросасизликнинг ҳар қандай таҳдидларини олдини 
олишда бу омил муҳим ўринга эга эканлиги тан олинмоқда.  

